
ФЕДЕРАЛНО МИНИСТАРСТВО ПРАВДЕ 

392 
Na osnovu člana 41. stav (1) Zakona o prekršajima 

Federacije Bosne i Hercegovine ("Službene novine Federacije 
BiH", broj 31/06), Federalno ministarstvo pravde donosi 

PRAVILNIK 
O OBRASCU ZAHTJEVA ZA POKRETANJE 

PREKRŠAJNOG POSTUPKA 

Član 1. 
(Predmet Pravilnika) 

Ovim pravilnikom propisuje se obrazac za pokretanje 
prekršajnog postupka (u daljnjem tekstu: obrazac). 

Član 2. 
(Format obrasca) 

Obrazac se štampa u dvije kopije na papiru bijele boje A4 
formata. 

Član 3. 
(Sadržaj obrasca) 

U skladu sa članom 41. stav (1) Zakona o prekršajima 
Federacije Bosne i Hercegovine obrazac treba da sadrži slijedeće 
podatke: 

a) naziv ovlaštenog organa koji podnosi zahtjev; 
b) prekršaj koji se okrivljenom stavlja na teret i naziv i 

član propisa koji propisuje prekrštaj; 

c) kada je okrivljena fizička osoba - ime i prezime, i 
ukoliko je poznata, stalnu adresu, jedinstveni matični 
broj, kao i mjesto zaposlenja, a za strance i broj 
pasoša; 

d) kada je okrivljena prava osoba - naziv i sjedište, kao i 
jedinstveni indetifikacioni broj; 

e) činjenični opis radnji koji određuje pravnu 
kvalifikaciju prekršaja, mjesto, datum i vrijeme 
počinjenja prekršaja i druge okolnosti neophodne za 
određivanje prekršaja; 

f) procijenjenu visinu naknade štete i druge troškove; 
g) prijedlog dokaza koji treba da se izvedu; i 
h) potpis ovlaštenog predstavnika ovlaštenog organa. 

Član 4. 
(Forma obrasca) 

Forma obrasca zahtjeva za pokretanje prekršajnog postupka 
je sastavni dio ovog pravilnika. 

Član 5. 
(Stupanje na snagu) 

Ovaj pravilnik stupa na snagu osmog dana od dana 
objavljivanja u "Službenim novinama Federacije BiH". 

Broj 02-49-102/13 
19. februara/veljače 2014. godine 

Sarajevo
Ministar 

Zoran Mikulić, s. r.

